
Tolosako Hiribusa,
ekainaren 11tik
aurrera, enpresa berri
baten ardurapean 
Cuadra konpainia lehiaketara aurkeztu den
bakarra izan da eta urtebeteko esleipena izango
du; urbanoko langileek greban jarraituko dute //3

Motxiladun umeen
errealitatea barrutik
ezagutzeko aukera,
Anoetako liburutegian
Ostiralera bitarte ikusgai izango da Euskal Herriko
ehun haurrek bizi dutena. Exprai ilustratzaileak
marrazkiz hornitu du erakusketa ibiltaria //7

180 oin, 90 dantzari
eta zortzi talde taula
gainera Sutarrirekin
Ikasturte amaierako ikuskizuna eskainiko du Alegiako dantza
taldeak ostiralean, Elorri pilotalekuan. Bertan izango da Aritz Maiza,
Gipuzkoako Gazte Mailako Aurresku Txapelketako irabazlea  //5

Azken entseguak egin dituzte Sutarrikoek. IMANOL GARCIA LANDA

Arratsaldez zabalik izango da erakusketa. JON MIRANDA



Haurren
Hiriaren
laugarren
ikasturtea
marraztuta

Datorren ikasturtean
mugikortasun eredu
berriak aztertuko 
dituzte, Tolosako
gaztetxoekin batera

Erredakzioa

Laugarren urtez jarraian, Tolosa-
ko gaztetxoenek indarra izan
zute, beren herria irudikatze la-
nean, Haurren Hiria proiektuari
esker. Laskorain, Samaniego eta
Herrikide ikastetxeetako 3. eta 6.
mailako 42 neska-mutilek, guzti-
ra sei saio burutu dituzte, belau-
naldien arteko transmisioa az-
tertuz. Horretarako, guraso eta
aiton-amonekin batera aritu dira
lanean.
Joan den astean plazaratu zu-

ten, 2017-2018 ikasturteko Hau-
rren Hiriaren balorazioa. Margi
Iturriza proiektuaren dinamiza-
tzaileak ondoan izan zuen Nuria
Carbonell Kultura, Jai eta Gazte-
ria zinegotzia. Horrela, udal or-
dezkariak aukera baliatu zuen
egitasmoaren indarra azpima-
rratzeko: «Pertsona guztien aho-
tsa entzun, gaitasunak ezagutu
eta elkar eragina sortzeko ere-
muak sustatzea funtsezkoa zai-
gu». Eta, hain justu, horretarako
aukeratzat du, udalak, Haurren
Hiria.
Areago, Nuria Carbonellek az-

pimarratu zuen, gazteenei euren
iritzia eman eta «herritartasuna
txikitatik lantzeko aukera» es-
kaintzen diela Haurren Hiria
egitasmoak.
Bide horretan, balorazioa

atzera begirako ariketa bat egite-
ko ere baliagarria izan zen, eta
gogora ekarri nahi izan zuen,
haurrek egindako proposame-
nak entzun eta gauzatu direla,
lau urteotan. Horren adibide
dira, esaterako, oinezko kaleak,
abiadura mugatua eskatzen du-
tenak, Musika parkean ekimena,
San Joan su txikia edo Usabalgo
tirolina. Aurten, besteak beste,
Alondegia plazan lurreko jolasak
ezartzea eskatu dute gaztetxo to-
losarrek.
Agerraldian azaldu zutenez,

Tolosako Udalak proposamenari
helduko dio, eta martxan jarriko
dute eskaera. Aipatzekoa da, hu-
rrengo ikasturtean mugikorta-
sun eredu berriak ardatz izango
dituztela, Haurre Hirian parte
hartzen duten gaztetxoek. 

Tolosako lau gunetan
obrei ekingo diete,
datorren uztailean 
Batxiller Zaldibia kalean, Pedro Tolosa kalean eta Alde
Zaharreko bi igarobidetan izango dira lanak; epe laburrean
hasiko dira Gudari kalea berrurbanizatzeko lanak.

Itzea Urkizu Arsuaga

Udako oporraldiaren hasiera ba-
liatuko du, Tolosako Udalak, he-
rriko lau gunetan esku-hartzeak
egiteko: Batxiller Zaldibia kalea,
Pedro Tolosa kalea, eta Alde Za-
harreko kaleen arteko bi igarobi-
de eraberrituko dituzte.
Guztira, udalak 175.508 euro-

ko inbertsioa egingo du aipaturi-
ko guneetako obretan, eta bizila-
gunekin batera zehaztu nahi di-
tuzte hainbat erabaki; datozen
egunetarako deitu dituzte gune
horietako bizilagun bilerak.
Batxiller Zaldibia kalean, au-

rrez kalearen lehen erdian egin-
dako obrak errepikatuko dituzte,
beste erdian, eraberritzea osatuz.
Horrela, euri-uren sarea bukatu-
ko dute lehenengo, eta gaur
egungo asfaltoa eta espaloiak
eraitsiko dituzte, ondoren espa-
loiaren kota aldatu ahal izateko;
etxeetako sarreretara egokitu
nahi dituzte. Hori guztia bost as-
tean egitea aurreikusi du Tolosa-
ko Udalak, eta esku-hartze honek
63.622 euroko kostua izango du.
Bide beretik, Pedro Tolosa kale-

ko 5-7 zenbakien artean ere, espa-
loiaren malda txikitzea da obren
helburuetako bat, gaur egun etxe-
etako sarrerekin duen altuera
desberdintasuna desagerrarazte-
ko; horretarako, kota altuagoan
eraikiko dute gaur egungo zorua,
Batxiller Zaldibia kalean bezala.
Era berean, euri-uren kanaliza-

zioa ere osatuko dute, obrek har-
tutako zati horretan. 41.829 euro
baliatuko dituzte eremu hori era-
berritzeko, eta hiru astean biribil-
duko dituzte lanak.
Alde Zaharreko bi pasabideei

dagokienez, berriz, antzeko la-
nak aurreikusi dituzte bietarako.
Korreo kalea eta Kale Nagusia el-
kartzen dituen pasabidea txu-
kuntzeko, batetik, zoladura erai-
tsiko dute, eta saneamendu sa-
rea guztiz eraberrituko dute –ur
zikinen eta euri-uren kanaliza-
zioa–. Gainera, hormetan azule-
ju berriak ezarriko dituzte, eta
LED argiak ezarriko dituzte. Lan
teknikoenekin batera, pasabide-
aren itxura ere txukunduko dute
eta, beraz, sabaiko zura garbitu-

ko dute eta, obrak amaitzean, pa-
sabidean berriro ezarriko dute
Kale Nagusiko sarreran dagoen
murala. Hori guztia bi astean
egitea da udalaren asmoa, eta
41.610 euro bideratuko dituzte
obrara.
Orobat, Kale Nagusiaren eta

Agintari kalearen arteko pasabi-
dean ere zoladura, hormak eta
horniduren kanalizazioak berri-
tuko dituzte, eta zura tratatuko
dute. Beste igarobidean bezala,
igarobide horretan ere bi astez
ariko dira lanean, eta 28.446 eu-
roko inbertsioa egingo du uda-
lak.

GUDARI KALEAN, EPE
LABURREAN
Lau obra horiek iragartzearekin
batera, Tolosako Udalak azaldu
du, epe laburrean ekingo diotela
Gudari kaleko eraberritzeari.

Alde Zaharreko bi igarobide eraberrituko dituzte, besteak beste. TOLOSAKO UDALA

Lan bila

Haurrak zaintzeko.17 urteko neska
euskalduna naiz, aurtengo udan, uz-
tailaren 2tik aurrera, umeak zain-
tzeko prest dagoena, ordutegi mol-
dagarria izanik. Aukeran Tolosako
edo Ibarrako umeekin egon nahiko
nuke, garraio kontuengatik. Nirekin
harremanetan jartzeko zenbakia:
606 72 78 53 (Maialen).

IRAGARKI LABURRAK

Iurre auzoko jaietako
txartelak erosteko
azken eguna, gaur
Gizartea //  2016an ospatu zituz-
ten, lehenengoz, Tolosako Iurre
auzoko festak. Auzoaren 25. ur-
teurrena izan zen orduko aitza-
kia eta, arrakasta izan zuenez, bi
urtera hitzordua errepikatzea
erabaki dute auzotarrek. Horre-
la, larunbat honetan ospatuko
dute jaia, eta auzo-bazkaria
izango da hitzordu nagusieneta-
ko bat. Otordurako txartelak
erosteko azken eguna gaur izan-
go da, 20 euroan helduentzat,
eta 10 euroan haurrentzat. Iurre,
Oskarbi eta Eroski tabernetan,
eta Saizar eta Arantza kafetegie-
tan eskuratu ahal izango dira. 

1968ko maiatzari
buruzko hitzaldia,
Otsabin
POLITIKA// Euskal Herria Sozia-
listak eta Ezker Iraultzaileak an-
tolatuta, 1968ko maiatza eta 50.
urteurrena hizpide izango dituz-
te, gaur, Otsabi auzo elkarteko
lokaletan. Iker Otermin izango
da hizlaria, eta 18:30ean hasiko
da Iraultza handi baten ikas-
gaiak izeneko saioa. 

Bihotz-biriken 
suspertze ikastaroa,
doan, larunbatean
OSASUNA// Joan den ekainaren
1ean izan zen, bihotz-biriken sus-
pertzearen nazioarteko eguna.
Efemeridea baliatuz, DYAk Gi-
puzkoa osoan barrena bihotz-biri-
ken suspertzea egiten ikasteko
doako ikastaroak antolatu ditu,
eta larunbat honetan Tolosan ari-
ko dira. DYAk azaldu du 10 minu-
tu nahikoa direla, pertsona baten
bizia berreskuratzen ikasteko.
Horrela, larunbat honetan, ekai-
naren 9an, Tolosako Plaza Be-
rrian, 17:00etatik 20:00etara ariko
dira, herritarrei teknika irakasten. 



Esleipendun
berria izango
du Tolosako
Hiribusak
Enpresa lizitatzaile bakarra
aurkeztu da lehiaketara eta, okerrik
ezean, ekainaren 11n sinatuko dute
urtebeteko kontratua

Itzea Urkizu Arsuaga

Tolosaldea Bus enpresako langi-
leen grebak bat egin du Tolosako
Hiribuseko esleipenaren berri-
tzearekin eta, azken osoko bilku-
ran udalbatzak jakinarazi zue-
nez, aurrerantzean beste enpre-
sa baten ardurapean izango da,
Tolosako urbano zerbitzua.
Maiatza hasieran aldizkari ofi-
zialean argitaratu zituzten lehia-
ketako baldintzak eta, ezarritako
epearen barruan, enpresa lizita-
tzaile bakarrak aurkeztu du pro-
posamena. Modu horretan, eta
okerrik ezean, Cuadra autobus
konpainiak ekingo die herri ba-
rruko joan-etorriei.
Plenoan azaldu zutenez, uda-

lak datorren ekainaren 11n sina-
tuko du Hiribusaren kontratu
berria, eta urtebeteko esleipena
izango da; aukera izango dute,
beste sei hilabetez hitzarmena
luzatzeko. 

BONOA BEHARREAN, TXARTELA
Hiribuseko esleipena hizpide
izan zen bilkuran, udalbatzak
onartu egin behar izan baitzi-
tuen, autobuseko tarifak. Zerbi-
tzua eskainiko duen enpresa al-
datzeak, dena den, ez die auto-
buseko prezioei eragingo, eta
orain arteko prezioekin egin ahal
izango dira hiri barruko bidaiak.
Modu horretan, bidaia bakoi-

tzaren prezio arrunta 0,70 euro-
koa izango da, eta erabiltzaile

txartela duten herritarrek 0,32
euro ordaindu beharko dute; lau
urtetik beherako haurrek doan
bidaiatu ahal izango dute. 
Prezioak mantendu egingo di-

tuzte, baina ohiko erabiltzaileen
txartelean berrikuntzak izango
dira aurrerantzean. Bono siste-

ma kendu, eta txartel bidezko
hobaria jaso ahal izango dute
eguneroko bidaiariek. 
Txartel hori eskuratzeko une-

an, herritar bakoitzak hiru euro-
ko bermea ordaindu beharko du,
eta inoiz txartela itzultzeko be-
harra izanda, bermea bueltan ja-

soko luke erabiltzaile bakoitzak.
Hiribuseko txartela autobusean
bertan kargatu ahal izango da,
betiere, bosten multiplo diren
diru kopurutan. Azkenik, lau ur-
tetik beherako haurrek ere txar-
tela eskuratu beharko dute, doan
bidaiatu ahal izateko. 

Apirilaren 28an, urbanoaren aldeko batzorde iraunkorrak manifestazioa antolatu zuen, Tolosan. J. MIRANDA

Auzoetako
bizilagunak, pozik
baina adi
I. Urkizu

Joan den apirilaren 23an aurkez-
tu zuten, jendaurrean, Tolosako
urbanoaren auzia konpontzeko
batzorde iraunkorra. Ordura arte
Amarozko auzo elkarteak egin-
dako borrokari, Otsabi Elkartea,
Berazubi Auzo Elkartea, Larra-
mendi Auzo Elkartea eta San Es-
teban Ttonttor Auzo Elkartea
batu zitzaizkion, eta manifesta-
ziora deitu zituzten herritarrak.
Orain, Tolosako Hiribusaren es-
leipen berriaren harira, «ezuste-
koa» hartu dutela azaldu du
Irantzu Mantxo batzorde iraun-
korreko kideak.

Era berean, ordea, udalaren
deialdiak ekarriko zuenaren zain
zeudela azaldu du: «Udalak ere
ikusi nahi zuen, plegu horiekin
deialdira nor aurkezten zen eta,
enpresaren izena jakin bezain
pronto, bilera bat eskatu genien
udaleko arduradunei», azaldu
du.
Horrela, auzoetako bizilagu-

nentzat «albiste oso positiboa»
dela onartu du Mantxok, «egoera
kezkagarria zelako erabiltzaile
askorentzat. Dena den, urbano-
ko langileen baldintzen inguru-
ko kezka ere badutenez, azaldu
du batzordeko kideek adi jarrai-
tuko dutela datozen asteotan. 

Urbanoko langileak, grebari
tinko eusteko asmoz
I. Urkizu

Tolosaldea Bus enpresako langi-
leek lau hilabete pasatxo dara-
matzate, jada, enpresa hitzarme-
na adostu nahi eta ezinak eragin-
dako greban. Lanuzte horiek
Gipuzkoako Foru Aldundiak ku-
deatutako autobus linei eragiten
die, batetik, eta baita Tolosako
Udalak kudeatutako Hiribus zer-
bitzuari ere: enpresako bi langile
aritzen dira bertan. Aurrerantze-
an Tolosako urbanoa beste en-
presa baten ardura izango de-
nez, urbanoko langileak subro-
gatuta ariko dira bertan. Horrek
ordea, ez dio grebari eragingo;
tinko jarraitzeko asmoa dute.
Ana Alkorta ELAko ordezka-

riak azaldu du, bazekitela Tolo-
saldea Bus ez zela udalak deitu-
tako lehiaketa publikora aurkez-
tuko: «Bagenekien ez zutela
lehiaketa publikora aurkezteko
asmorik, urtebeteko kontzesioa
zelako, batetik, eta pleguetan
prezioa jaitsi egin dutelako, bes-
tetik. Ez genekien, ordea, beste
enpresaren batek aurkezteko as-
moa bazuen edo ez».

SUBROGATUTA, BAINA GREBAN
San Joan jaien aurretik, Tolosa-
ko Udalaren eta Cuadra enpresa-
ren arteko hitzarmena martxan
izango da, Hiribusean. Langile-
ak, ordea, subrogazio bidez kon-
tratatuko dituzte, eta orain arte-
ko gidariak ariko dira. 

Ordea, grebak ez du etenik
izango: «Tolosaldea Bus enpre-
sako inor ez da, oraindik, gure-
kin harremanetan jarri. Nahiz
eta orain, Hiribusean, kontzesio
berri bat egon, urbanoan ere gre-
bak jarraitu egingo du. Subroga-
tuta dauden langileek eskubide
osoa dute greban jarraitzeko, eta
guk eutsi egin nahi diegu, bai la-
nuzteei, bai gure helburuei». 
Duela zenbait egun Ana Alkor-

ta Gipuzkoako Batzar Nagusie-
tan izan zen, lau hilabeteotako
gora-beherak salatu eta aldundi-
ko Mugikortasun sailari, lauga-
rrenez, bilerarako hitzordua es-
katzeko. Oraingoz, ez dute Mari-
sol Garmendia diputatuarekin
bilerarik lortu. 

457.000 euroko mailegu
mugimendua onartu dute Ibarran 
Azken ohiko osoko bilkuran Euskal Herria kalean dauden gazteen
alokairuzko etxebizitzetarako arautegi aldaketa ere onartu du udalbatzak 

Rebeka Calvo Ibarra

Ibarrako azken ohiko osoko bil-
kuran 457.000 euroko mailegu
aldaketa egitea erabaki du udal-
batzak. 2017ko urtea erabat itxi
dute jada, eta gerakin bat izan du
udalak. Horiek horrela gerakin
hori mailegu aldaketa egiteko
probestuko dute, hainbat egitas-
mo diruz hornitu ahal izateko.
Udalak nabarmendu nahi izan
du zorraren kitapena egiteko
moduan izango dela. «Honela,
gerakina 101.000 euroko zorra-
ren zati bat kentzeko erabiliko
denez, Ibarrako Udala mailegu
bakar batekin geratuko da eta
modu honetan, zorra kitatzeko
epea murrizteko konpromisoa
hartuko dugu», esan du. 
Mailegu mugimenduaz gain,

diru horrekin orain arte egin
izan dituzten hainbat inbertsio
egitea erabaki dute, udaletxeko
hainbat eraberritze lan eta kirol-
degiaren irazgaiztzea, esatera-
ko. *(Inbertsioak taulan).

Bestetik, Euskal Herria kalean
dauden gazteentzako alokairu-
ko etxebizitzen arautegi aldake-
ta ere onartu da ohiko osoko bil-
kuran. «Zerbitzua martxan jarri
zenetik 5 urte igaro direnean eta
zerbitzuaren ezaugarriak hobe-
to ezagutzen direnez orain, or-
denantza eta arautegian hain-

bat aldaketa egitea onartu da»,
esan du udalak. Hala nola,
oraingoan zerrenda ez da zozke-
ta bidez osatuko, baizik eta eska-
erak jasotzen diren ordena
errespetatuz esleituko dituzte
etxebizitzak. Bestetik, alokai-
ruaren zenbatekoa ez dute igo-
ko, gastu komunenak bariazio

Gazteen alokairuko etxebizitzen arautegia aldatu dute. I. TERRADILLOS

Gazte Festetako egitaraua, prest
Erredakzioa Ibarra

Ibarrako Gazte Festek hiru egun
izango dituzte; ekainaren 15ean
hasi eta 17an amaituko dira. 
Afaria ostiralean izango da, hi-

lak 15, eta txartelak Atari, Karlatz
eta Zubiaurre tabernetan daude
salgai. 
Afaria baino lehen, 20:00etan

plazatik abiatuta, errepresioa-

ren aurkako manifestazioa
egingo dute Klase Elkartasuna!
Altsasuko eta M11koak aske! le-
lopean. 
Aurten gaztetxeak 25. urte be-

tetzen ditu eta hainbat ekitaldi
egin dituzte urtean zehar ospa-
tzeko, eta oraingoan irudi berria
ere badutela esan du gazte asan-
bladak. Laster jertseak ere atera-
ko dituztela esan dute.

*INBERTSIOAK

46.000 euro.Udaletxean eraberri-
tze batzuk egiteko, barne antolake-
tari begira: Udaltzaingoa, kontu har-
tzailetza, gizarte zerbitzuak, bake
epaitegia eta harrera, besteak bes-
te.
105.000 euro.Kiroldegia irazgaizte-
ko.
13.000 euro.Genero indarkeriari
aurre egiteko protokoloa egiteko.
63.400 euro.Egi eraikineko segur-
tasun neurrietarako.
35.000 euro.Euskal Herria 35. zen-
bakiko jolas parkea eraberritzeko.
11.000 euro.Euskal Herria 12. zen-
bakiko zebrabide berria egiteko.
14.000 euro.Herrian zehar bizikle-
tentzat aparkalekuak jartzeko.
12.000 euro.Hirigintza proiektuak
idazteko.

bat izan badu ere. Era berean,
aurrerantzean ez dute animalia-
rik onartuko eta etxebizitza zein
garajea batera joango dira.

EGITARAUA

Ekainak 15, ostirala

18:30.Txupinazioa Patxanga txa-
rangarekin.
19:00.Sagardo dastatzea.
20:00.Errepresioaren kontrako
manifestazioa, Klase elkartasuna!
Altsasuko eta M11koak aske! lelo-
pean. 
21:00.Afaria plazan.
23:30.Kontzertuak plazan: Sofoka-
os eta Laket. Ondoren, ekitaldia.
Ondoren.Koltxoi eta DJ Jotatxo gaz-
tetxean.

Ekainak 16, larunbata

12:00.Altxorraren bila jokoa.
17:00.Alurr dantza taldearen ema-
naldia.
18:00.Txokolate eta tortilla jatea.
19:00.Jokopoteoa.
21:00.Barrikotea 
gaztetxean.
22:00.Kotzertuak plazan: Zaparra
eta Akerjenbe Sound Sistema.

Ondoren.Malizia eta DJ Txikilins
gaztetxean.

Ekainak 17, igandea

18:00.Maitane Iruinen akustikoa,
gaztetxean.
Ondoren.Talo jatea eta jaia luzatze-
ko aukera gaztetxean. 

Berastegi lorez
apaintzeko lehiaketa
abiarazi dute
BERASTEGI// Berastegiko Udalak
leiho, balkoi zein terraza eta lo-
rategi lehiaketak abiarazi ditu.
Parte hartu nahi dutenek 943 68
30 00 telefono zenbakira deitu
behar dute edo udaletxeko ha-
rrera bulegoan izena eman. Az-
ken eguna ekainaren 29a izango
da eta guztira sei sari banatuko
dituzte, modalitate bakoitzeko
hiru. Iazko irabazleek ezingo
dute parte hartu.

Bihozkada taldearen
kontzertua ostiralean,
Orexako Ostatuan
OREXA// Orexako Ostatuaren
Ostiral Kulturalak ekimenak bi
hitzordu berri ditu. Ostiralean,
hilak 8, Bihozkada taldearen
kontzertua egongo da 22:00eta-
tik aurrera, eta ekainaren 23an,
San Joan sua eta gero, Kubako
D’Caprichos bikoteak eskainiko
du konzertua, 00:00ak aldera.
Ondoren, DJ Bullekin luzatu
ahal izango da festa.

Salontzoetako V.
Kartel Lehiaketa 
ireki du udalak
BERASTEGI// Salontzotako V.
Kartel Lehiaketa ireki du Beras-
tegiko Udalak. Parte hartzen du-
tenek 2018ko festetarako progra-
maren eta kartelaren azala egi-
tea irabazi dezakete. Diseinua
librea da eta A4 orriaren erdia 
(A 5) hartu behar du, horizontal-
ki jarrita. Lana gutunazal batean
aurkeztu behar da eta egilearen
datuak beste gutunazal batean
eraman. Lanetan Berastegiko
Salontzoak 2018. Abuztuak 8, 9,
10, 11 eta 12 jarri behar da. Lanak
aurkezteko azken eguna hilaren
29a izango da.

Nafarroara irteera,
Aizkardi Mendi
Taldearekin
AMASA-VILLABONA// Aizkari
Mendi Taldeak Nafarroara 
irteera antolatu du iganderako,
hilak 10. Izena 20:00etatik
22:00etara eman daiteke ostegu-
na baino lehen 649 71 71 82 tele-
fono zenbakira deituta edo Aiz-
kardi aretora joanda. Belaguatik
aterata Keletta eta Kartxila ton-
torrak egingo dituzte. Sei ordu
inguruko irteera da eta
06:00etan abiatuko dira 
Olaederra kiroldegitik. 

Gaztetxeak irudi berria zabaldu dute
25. urteurrena dela eta. ATARIA



Ikasturtean ikasitakoa oholtza
gainean erakutsiko dute 
Sutarri dantza
taldeko 90
dantzarien saioa
izango da, etzi,
Elorri pilotalekuan

Imanol Garcia Landa Alegia

Ikasturte amaierako ikuskizuna
egingo du Sutarri dantza talde-
ak, etzi, Elorri pilotalekuan.
22:00etan hasiko da emanaldia
eta bertan parte hartuko dute
egun dauden zortzi taldeek. Bost
urtetik hasi eta helduenen talde-
raino, 90 dantzari inguru daude
Sutarrin. Talde bakoitzak pare
bat dantza eskainiko ditu. 
Ixone Urkiri haurren hiru tal-

deen arduraduna da: «Emanaldi
honetarako berezitasuna izate-
an da urtero berritzen dela txi-
kienen taldea, aurretik ez dutela-
ko emanaldi hau egin». Aspaldi-
danik egiten du Sutarrik
ikasturte amaierako emanaldia.
«Orokorrean saioa prestatzen
dugu urtean zehar ikasten ditu-
gun dantzekin. Dantza horiek
beste emanaldietarako ere era-
biltzen ditugu», esan du Urkirik.
Txikienen irakaslea izateaz

gain, Urkiri gazte taldeko dan-

tzaria ere bada. Orain gutxi,
emanaldi berezia egin zuten gaz-
te taldekoek Elizpe zinema are-
toan. «Oso gustura geratu ginen
emanaldia nola joan zen ikusi-
ta», esan du Urkirik. «Jende asko
joan zen, Elizpe zinema aretoa
goraino bete zen. Gustura atera
zela esan zuen jendeak, eta gu

ere, beraz, pozik. Elizpe bete ba-
zen emanaldiak interesa sortzen
duela esan nahi du. Eta gu ere
pozik geratu ginen egindako
saioarekin».
Emanaldiak prestatzen entse-

guetan orduak sartzen dituztela
esan du Urkirik. «Gero jendeak
erantzuten duela ikusteak, egi-

ten ditugun saioetara joanez, be-
tetzen gaitu. Bestalde, motibazio
bat ere bada ikasi duguna era-
kusteko». 
Elizpen egin zuten dantzetako

bat etzi Elorrin errepikatuko du-
tela dio Urkirik, baina dantza be-
rriren bat ere egingo dutela azal-
du du.  

Sutarri taldeko hainbat dantzari, aste honetan, entsegua egiten. I.G.L.

Asteburuko
irteera antolatu
du Alegiako
Mendi
Asanbladak  

Erredakzioa Alegia

Urteroko ohiturari jarraituz,
udako oporraldia hasi aurretik,
asteburuko irteera antolatu du
Alegiako Mendi Asanbladak.
Aurten Arantzara joateko asmoa
dute, ekainaren 30ean eta uztai-
laren 1ean.
Ekainaren 30ean, larunbata,

Leurtzako urtegira eta San Juan
Xar Basora joango dira, eta lo Aran-
tzako Aterpetxean egingo dute.
Uztailaren 1ean, igandea, Zepuru
mendira irteera egingo dute.
Izena emateko epea ekainak

12ra artekoa da eta kultur etxean
edo alegiakomendiasanbla-
da@gmail.com helbidera idatzi-
ta egin daiteke. Plazak mugatuak
dira.

Gure Zirkuak
Amezketan
egingo du
birako lehen
geldialdia  

Erredakzio Amezketa

Ekainaren bukaeran hasiko da
Gure Zirkuaren bira, eta Amez-
ketan izango da abiapuntua.
Gure Zirkuak Tolosaldean gel-
dialdi bakarra egingo du: Amez-
ketan. Bost saio eskainiko ditu
Gure Zirkuak: ekainaren 28an,
19:00etan; ekainaren 29an,
19:00etan; ekainaren 30ean,
19:00etan eta 21:30ean; eta uztai-
laren 1ean, 19:00etan. Sarrerak
dagoeneko salgai daude ticke-
tea.comatarian. 

«Hemendik
aurrera helduen
mailan ariko naiz,
eta asmoa dut
parte hartzeko»

ARITZ MAIZA
DANTZARIA

I. Garcia Landa Alegia

Gipuzkoako Gazte Mailako Au-
rresku Txapelketa irabazi berri
du Sutarri dantza taldeko Aritz

Maizak (Alegia, 2003). Villabo-
nako Oinkari dantza taldean ere
aritzen da alegiar gaztea.
Nola joan da aurresku txapel-
keta? 
Finalaren aurretik liga bat zego-
en, hiru saioekin, eta denak ira-
bazi nituen. Berez saio horiek
gero finalera sailkatzeko pun-
tuak lortzeko dira, baina mutilak
gutxi ginenez, denak finalera
pasa ginen.
Ligako saioak irabazita, espe-
ro zenuen finala ere irabaz-
tea?
Espero nuen bai, baina, inoiz
ezin duzu jakin zer gertatuko
den. Zerbait gaizki egin ahal
duzu eta besteek ondo, eta azken
momentura arte inork ezin du ja-
kin nola joango den. 
Zer suposatzen du txapelketa
irabazteak ?
Orain arte lortutako garrantzi-
tsuena da, eta ilusio handia egin
dit.
Aurrera begira ze asmo duzu
txapelketei dagokionez ?
Aurten gazten txapelketan parte

hartu dudan azken urtea izan da.
Hemendik aurrera helduen mai-
lara pasako naiz, eta asmoa dut
parte hartzen jarraitzeko. Gero,
ikusi egin beharko da nolako
maila izango den hor.
Noiztik zabiltza Sutarri dan-
tza taldean?
Ez nintzen oso txikitatik hasi.
Uste dut hirugarren mailan-edo
izan zela. Alegiako dantza talde-
an eman nuen izena, eta gero
Oinkarin ere eman nuen, Ale-
gian dugun irakaslea bertakoa
delako. Bertan komentatu zida-
ten ea parte hartu nahi nuen txa-
pelketatan, eta horrela hasi nin-
tzen. 
Dantzaren inguruan zer asmo
duzu?
Oraingoz helburu bakarra ondo
pasatzea da. Ez dakit gero noiz
arte jarraituko dudan. Sutarrire-
kin emanaldiak herrian eta ingu-
ruan egiten ditugu. Oinkarirekin
bestelako emanaldiak ere egiten
ditugu, adibidez Korrontzi musi-
ka taldearekin. 
Neska baino mutil gutxiago

ikusi ohi da dantza taldeetan.
Zergatik uste duzu gertatzen
dela hori?
Ez dakit zehazki. Uste dut gizar-
teak mutilei futbolera eta beste
kirol batzuetara bultzatzen di-
tuela. Gero bakoitzak ikusiko
du zer gustatzen zaion, baina
hasiera batean hori erakusten
zaizu mutil bezala. Nik dantza
aukeratu nuen eta oso gustura
nago. 

Final zortzirenak
IV. ATARIA PILOTA TXAPELKETA

ESKUZ

BENJAMINAK B

VILLABONA. FINAL ZORTZIRENAK

Igarragirre-Ormaetxea 16
Saizar-Ugartemendia-Bercianos12
Tolosa-Aseginolaza 10
Plaza-Zufiria 16
Lanzeta-Aburuza 16
Otegi-Maioz 10
Argote-Zubeldia 5
Iraola-Navarro 16

BERROBI. FINAL ZORTZIRENAK

Yurrita-Artola-Gartzia 16
Garmendia-Zubillaga 5
Iraola-Lacarra 6
Zuriarrain-Lasa-Domintxin 16 
Tejeria-Tejeria 16
Elduaien-Gorostidi 11
Dieguez-Larrarte 16
Karrera - Artola 1

BENJAMINAK A 

ALBIZTUR . FINAL ZORTZIRENAK

Goñi-Gorostidi 16 
Saralegi-Munduate 12
Zufiria-Odriozola 6
Altuna-Unanue 16
Goitia-Elola 16
Jauregiberri-Pablo 7
Fernandez- Izagirre 16
Santxez-Ayestaran 15

BIDANIA . FINAL ZORTZIRENAK

Arandia-Elola 16 
Arteaga-Larrarte 6
Cestau-Iraola-Zubillaga 1
Agirrezabala-Zubillaga 16
Perurena-Tolosa 16
Oñate-Galarraga 6
Lopetegi-Lanzeta 16
Hussein-Fresnera 5

ALEBINAK 

BIDANIA. FINAL ZORTZIRENAK

Gorostiaga-Ruiz 16 
Aranburu-Aranburu 5 
Lanzeta-Segurola Atzeratua 
Gibelalde-Tejeria
Murua-Ugartemendia 16 
Otermin-Zabala 0 
Cestau-Aristeta 16 
Altuna-Insausti 13

ALKIZA. FINAL ZORTZIRENAK

Castro-Tolosa 16 
Dorronsoro-Altuna 9 
Zabala-Iparragirre 16 
Goikoetxea-Iglesias 2
Meulman-Otaegi 16 
Iturralde-Arrillaga 5 

Garmendia-Irastortza 16 
Goikoetxea-Agirre-Jauregi 11

INFANTILAK 

LIZARTZA 

Agirre-Huitzi 18 
Belauntzaran-Tejera 2
Iztueta-Aranzadi 18
Agirrezabal-Lanzeta 6
Mendizabal-Sorarrain 6
Aranburu-Aranburu 18

PALAZ

ALEBINAK

ALTZO

Agirre-Navarro-Zabala 20
Jauregi-Garmendia 3
Murua-Iturrioz 11
Aramendi-Iraola-Etxeberria 20
Beyonce-Otegi 6
Arretxe-Altuna 20

KADETE-JUBENILAK

ZIZURKIL

Usabiaga-Aranburu 25
Urkola-Karrera 18
Olano-Murua 22
Otegi-Beloki 25

ARGAZKI GALERIA

Argazki galeriak, emaitzak, egute-
giak ondorengo helbidean ikusgai:
www.ataria.eus/bereziak

Bedaiorako errepidearen
egoera tamalgarria
bideratzeko laguntza 

1 00 mila euro, 100 km, 100
lagun, 100 biztanle,... 100
zenbakia, pozgarria edo zo-
rigaiztokoa, erabileraren

araberakoa.
100 biztanle eta 15 km horre-

xek markatzen du Bedaio auzoa-
ren 100 zenbakiaren erabilera
eta aberastasuna gaurko gizarte
sisteman. Ez omen dago aberas-
tasunik 13,2 km2 (Tolosaren he-
ren bat) hedadura zabala duen
inguru naturalean, eta inguru
horretan bertako biztanleok zen-
baki bat besterik ez gara, 100.
100 bizilagun, 100 ilusio, 100

lagunen eguneroko lana, 100 jo-
las, 100daka joan-etorri,...
100 biztanle horiek gaur, la-

guntza eskatzen dugu.
Izan ere sistemaren ate guztiak

jo ondoren eta urteetako eskakizu-
naren ondoren gizarteari zuzen-
tzea besterik ez zaigu geratzen, 100
sinadura, zenbaki ikusezina gerta-
tzen baitzaigu beste behin ere.
Hainbatetan gure artean eta

hutsik egin gabe izan diren lagun,
mendizale, kirolari, txirrindulari,
edo besterik gabe Bedaiora berta-
ratu edo bertaratu gabe ere denon
laguntzarekin gauzak konpondu
daitezkeela sinesten duten hain-
baten laguntza behar dugu 100
zenbaki ikusezina, zenbaki soil
bat baino gehiago bihurtzeko.
Horregatik Bedaioko biztanle-

riak zuregana jotzen du, Bedaioko
bisitari, kirolari, txirrindulari,
mendizale, ehiztari eta arrantzale,
onddo biltzaile, garraiolari eta au-
tobus gidari, taxilari, anbulantzia
gidari... Bedaiora bisitan zatozen
eta etorriko zareten guztioi. Erre-
pidearen egoera txarraren berri
badakizue, urteak daramagu kon-
pontzeko eskaera egiten. Eskoile-
ra jarri zuten baina mendia behera
dator bidearekin batera.
Sinadurak biltzen ari gara Be-

daioko Abaetxe jatetxean, Tolosa-
ko Txiki Jai bakailao dendan, Ale-
giako Eroslen eta Usurbilgo Alkar-
tasuna kooperatiban. Bestalde,
Interneten change.org platafor-
man ere sinadurak biltzen ari gara.
Lagundu iezaguzu ahotsa eta

egoera zabaltzen.
Nekane Izagirre 

Bedaioko auzokideen izenean

Kaleko Eskolako
errepresio salaketa

Idatzi honekin irmoki salatu nahi
dugu aurreko ostiral arratsalde-
an Kale Nagusian kokatzen den
Kaleko Eskolan jasan behar izan

genuen errepresio erasoa.

Bertan zenbait gazte bilera bat
egiten ari ginen, eta atea irekita
genuen eguraldi ona egiten zue-
la eta. Bat-batean, inongo bai-
menik edo abisurik gabe, bost er-
tzainez osaturiko patruila bat lo-
kal barrura sartu zen.
Baimenik ba al zuten galdetu,

eta beharrik ez zeukatela handi-
keriaz esan ziguten, beraiek dire-
la autoritatea argi utzi nahian.
Lokalaren goiko etxebizitzen
kontu batengatik omen zetozen
eta guk garbi utzi genien lokalak
ez zuela zerikusirik goiko etxebi-
zitzekin. Beraiek, hala eta guztiz
ere, bortizkeriaz guztiak identifi-
katzen hasi ziren. Bitartean, ohi-
koa duten jarrera txulo eta borti-
tzaz bertako gazteak umilatzen
saiatu ziren, zenbait militanteri
buruzko kontu pertsonalak ko-
mentatuz, eta edozein erantzun
isilaraziz, mehatxu bidez.
Errepresio kasu hau, Euskal

Herri guztian zehar gertatzen ari
diren beste zenbaiten txapel bere-
an sartzen dugu. Altsasuko kasua,
M11-koa, Tolosan bertan bizitako
Gazteak Kaleanen ingurukoa, To-
losako Gazte Asanbladaren aur-
kako erasoak, preso ohiei eginda-
ko enbargoak eta beste ehunka
kasu, hau guztia ez dela gauza iso-
latu bat, hauek guztiak, estatu
burgesaren adar polizialak era-
gindako erasoak dira, klase inte-
res batzuk babesteko asmo zuze-
na dutenak.
Kaleko Eskolako erabiltzaile

garen lau eragileok, argi adierazi
nahi dugu arazo hau ez dela
koiunturala, ez dela nahikoa ko-
lore bateko edo besteko gobernu,
polizia edo estatu bat seinalatzea-
rekin. Dominazio sistema kapita-
listan, poliziaren papera zehatza
da eta beraien jardunaren ardatza
honakoa da: langileen egunero-
kotasuneko esplotazioak oztopo-
rik gabe jarraitu dezan, ordena so-
zial kapitalista mantentzea, eta
hori kolokan jartzeko gai den edo-
zein kolektibori, ahalik eta azka-
rren hankak moztea, horretarako
gehienbat biolentzia eta beldurra
erabiliaz. Ez da posible zapalkun-
tzan eta esplotazioan oinarrituri-
ko sistema ekonomiko bat, zapal-
duak altxatzea ekiditeko tresna
errepresiborik gabe. [...]

Indignaziotik antolakuntzara
salto egiteko ordua da, etxeko so-
fatik kalera, esatetik egitera, el-
kartasunetik konpromisora, eta
batez ere, etsaiari amen egitetik
etsaiari aurre egitera.

Kaleko Eskolako erabiltzaileak
Tolosako Gazte Asanblada, Tolosaldea-

ko Ikasle Abertzaleak, Tolosako Neska
Taldeaeta Amnistiaren Aldeko eta

Errepresioaren Aurkako Mugimendua
Gutuna osorik ataria.eus-en 

GUTUNAK



Zaharberritu eta itzuli dute bere tokira

Jon Miranda Asteasu

Joan den urritik hamabi lagune-
ko boluntario taldea aritu da au-
zolanean erlojua berreskuratzen.
Larunbatean jarri zuten, berriz
ere, Elizmendiko kanpandorre-
an. Aitor Villa erlojugilearen zu-
zendaritzapean aritu da herritar
taldea ondarea berreskuratzen.
Pili Legarra, Asteasuko alkatea-
ren hitzetan, «uste baino gehiago
konplikatu zaie lana». Erlojua
bera joan zaie bidea erakusten eta
ikaskuntza prozesu bat izan da
parte hartzaileentzat. «Bospasei
laguneko taldea aritu da gogorren
lanean eta ilusioa egin dit ikuste-

ak nola inplikatu diren bi mutil
gazte», esan du alkateak.
Erlojuari egitura kontserbatu

diote baina pieza batzuk aldatu
dizkiote. Beharrezko doikuntza
eta egokitzapen lanak egiteak
denbora eskatu die, baina talde-
kideek «erronka» bezala hartu
dute erlojua zaharberritzea.
Kanpotik, erabat aldatu diote
itxura. «Garbitu ederra eman
diote eta brontzezko piezak age-
rian daude orain. Gainera, trata-
mendu berezia eman diote, her-
doildu ez dadin».
120 urte baino gehiago ditu As-

teasuko erlojuak, 1897an egin
baitzuen Ignacio Zubillaga erlo-

jugile orexarrak. «Balore handi-
ko» pieza dela jakinarazi zieten
asteasuarrei eta horregatik era-
baki zuten zaharberritzea. «Gu-
retzat garrantzitsua da herrian
dugun ondarea txukun manten-
tzea», azpimarratu du Legarrak.
Karobia, errota, eta duela gutxi,
garbitokia berreskuratu dituzte.
Orain, erlojua zaharberritu

dute eta Elizmendiko kanpan-
dorrean dago, berriro ere, mar-
txan. «Herritar askok esan digu
hilabete hauetan kanpai hotsen
hutsunea sumatu duela». Gu-
txienez, beste 100 urtean iraun-
go du bertan, bere garaian mila
pezeta kosta zen erlojua.

Asteasuko Elizmendiko kanpandorreko erlojua berreskuratu dute
auzolanean eta larunbatean jarri zuten, berriz ere, martxan

Ume motxiladunen
erakusketa ostirala arte
ikusgai Anoetan
Ostirala arte izango da ikusgai erakusketa liburutegia
zabalik dagoen bitartean, 16:00etatik 19:00etara. Gainera,
gaur asteazkena, goizez ere ikusi ahal izango da.

J.M. Anoeta

Aurreko ostiralean Motxila etor-
kizunez bete ekimena egin zuten
Ibarrako plazan. Manu Azkara-
teren semeak, herriko motxila-
dun gazteak, bere bizipenen be-
rri eman zuen. Berak bezala,
Euskal Herriko beste ehun ume-
tik gora bizi duten errealitatea
erakusten duen erakusketa za-
baldu dute Anoetako liburute-
gian. Udalaren babesa jaso du
ekimenak eta Tolosaldeko Sarek
adierazi duenez, ibiltaria izango
da, «hortaz, beste herrietako sa-
rekideak, udalak eta herritarrak
animatzen ditugu euren udale-
rrira eraman dezaten». 
83 umek daukate aita espetxe-

an, zortzik ama, bederatzik bi gu-
rasoak eta lau ume dira, motxila-
rik gabe, amarekin kartzelan
daudenak haur urte bete artean.
Datu hauek jasotzen ditu erakus-
ketak, besteak beste. «Datu gordi-
nak dira, eskubide urraketa ba-
ten berri ematen dutenak».

Gune interaktiboa ere badu
erakusketak, non espetxeko uni-
bertsoa islatzen den: «Bisita bat
irudikatzen duen txoko bat
dago, kristalez bananduta eta te-
lefono dei baten esperientzia ere
ematen da ezagutzera. Sarreran,
puzzle bat osatzeko aukera ere
badago, haurren eta preso dau-
den gurasoen arteko harremana
irudikatzen duena».

Haur motxiladunen esperien-
tzietatik abiatuta Exprai izeneko
ilustratzaile nafarrak 12 marraz-
ki egin ditu erakusketarako, eta
beraz, irudia jarri die umeek
emandako testigantzei. «Ez da
batere erosoa izan. Errealitate
gordina bizi dute haur hauek eta
hori irudietan emateak barrenak
astintzen dizkizu», esan du ilus-
tratzaileak.

Udal liburutegian ikusgai dagoen erakusketa bisitatu dute herritarrek. J.M.

Garabi batekin zaharberritutako erlojua kanpandorrera igo zuten unea. J.M.

Arte eszenikoen
topaketa egingo
dute Asvinenean

Erredakzioa Aduna

Programa zabala eta askotarikoa
prestatu dute topaketa honeta-
rako, diziplina ezberdinak eza-
gutarazteko helburuarekin. Pu-
bliko orokorrari zabaldutako
programa izatea nahi lukete As-
vineneako ordezkariek, «profe-
sional zein zaletu, orokorrean
arte eszenikoetan interesa duen
guztiarentzat». Aurten lehenen-
goz antolatu dute topaketa eta
«datorren urteetarako abiapun-
tua izatea» dute helburu, proiek-
tu beraren etorkizuna «bermatze
aldera».
Asvinenea espazio artistiko

moduan ezagutaraztea eta bes-
tetik, bertan mugitzen diren arte
agerpen guztiei «bultzadatxo»
bat ematea da asmoa. Inguruko
zein urrunagoko jendearengan
interesa piztu eta bertan zirkua,
dantza edota antzerkia garatze-
ko aukera zabaltzea da antola-
tzaileen nahia. «Gipuzkoan eta
Euskal Herrian zein atzerrian
lan egiten duten artistak elka-
rren artean ezagutu eta Asvine-

nea esperientziak partekatzeko
gunea izatea nahi dugu, irakasle-
ikasle artean jakintza elkartru-
kea erraztuko duena eta inguru-
ko herritarren artean egon dai-
tezkeen etorkizuneko artistei
bideak zabaltzen lagunduko die-
na».
Zirkua, acrodanse, hula-hop,

klown, akrobazia, dantza afrika-
rra, kablea, soka, eta binakako
trapezioaren inguruko ikastaro-
ak izango dira astelehenetik au-
rrera eta horien inguruko infor-
mazio zabalagoa lortzeko edo
izena emateko, 606 226 486 tele-
fonora hots egin daiteke edo me-
zua idatzi asvinenea@gmail.com
helbidera. Euskal Herriko eta
beste herrialdeetako irakasleak
ariko dira saioak zuzentzen aste
osoan zehar.
Gainera, ekainaren 14an, in-

probisazio gaua egingo dute eta
hurrengo egunean, ekainaren
15ean, Kbareta eta afrikar gaua
Kawadenai afrikar taldearen es-
kutik. Egonaldia eta topaketa,
zirku ikuskizun batekin amaitu-
ko dute ekainaren 17an.

Ekainaren 11tik 17ra gauzatuko da, eta
besteak beste, tailerrak, inprobisazio gaua,
kabareta, kontzertua eta zirkua izango dira



ASTEAZKENA 06
AGENDA

Deialdiak

Tolosa. Ingurumenaren Eguna.
Agenda 21 Tolosaldeko Foroa egingo
dute Zerkausian eta kultur etxean.
Urtean zehar landutako aldaketa
klimatikoa gaiari buruzko hausnar-
keta egingo dute eskualdeko ikas-
tetxeen artean, Planeta bat #plasti-
korikgabe lelopean, 09:30ean.
Tolosa. Iraultza handi baten ikas-
gaiak, hitzaldia. 68ko maiatzetik 50
urtera. 18:30ean, Otsabin.
Tolosa.Tortura eta tratu txarren iker-
keta txostenaren aurkezpena. Paco
Etxeberria Gabilondo. Maite Artolak
aurkeztuta. 19:00etan, udaletxean.
Tolosa.Gipuzkoako Historiaren Sin-
tesia, liburuaren aurkezpena eta
Kontzientzien kontrola Tolosaldean
XIII-XIX. mendeen arteanhitzaldia.
Miguel de Aranburu, Gipuzkoako
Historialarien Elkarteak antolatuta.
19:00etan, kultur etxean.
Zizurkil.Zizurkilgo tabernetan eus-
kal pintxo potea hileko lehen asteaz-
kenetan. 20:00etan, Etsita!Trapu-
zaharraren kale antzerkia, plazan.

ATARIA IRRATIA
09:00-11:00. Pasahitza.
Eskualdeko berriak, Iker Ibarluzeare-
kin eguraldia, Oskar Tenarekin artea-

ren txokoa, Ainhoa Elizondo Kale Kan-
toitik, Idoia Apaolaza psikopedagogoa.  
11:00-12:00. Eutsi goiari.
Kirol albisteak.
12:00-13:00. Entzuteko jaioak.
Musika saioa.
15:00. Playback Ataria.Adrianna
Gaultier DJaren musika saioa.
16:00-18:00. Zebrabidea. Arrosa
Sarearen magazina.
18:00-20:00. Goizeko saioak 
utzitako onena. 
20:00. (H)ari naizela.
Imanol Artolak, felixek, gidatutako
bertso saioa.

28 KANALA
12:30. Onein.
13:30. Gaurkoan Tolosaldetik.
17:30. Gaurkoan Tolosaldetik.
21:30.Gaurkoan Tolosaldetik.
22:00.Zegama-Aizkorri.
22:30. Ur eta lur.
23:30. Gaurkoan Tolosaldetik.

FARMAZIAK

Gaur

TOLOSA.Egunekoa.Bengoetxea
Aiestaran, E. Kale Nagusia, 7. 
Telefonoa: 943 670648.
Gauekoa.Morant Barber, R. Zabala-
rreta lorategiak, 1. Telefonoa: 943
673849.

IBARRARA TOLOSAKO PRODUKTUAK
Tolosako Azokako ekoizleen prestatutako saskia eraman du Eusebi Etxebeste Atarikide ibar-
tarrak. Olatz Aranguren ekoizleak eman dio saria zozketan irabazle suertatu den ATARIA-ko
harpidedunari.  Aste honetan, beti bezala, harpidedunek beste sari batean parte hartzeko au-
kera izango dute. Oraingoan, Aire hemendik antzezlanerako bi sarrera eskuratu daitezke, os-
tiralean, Topic-en eskainiko da. JON MIRANDA


